TESLA Model Y dipamerkan pada majlis pelancarannya buat pertama kali di ibu negara pada Julai lalu. - AFP

4 syarat kemasukan
Tesla ke Malaysia

PETALING JAYA - Kemasukan

syarikat pengeluar kenderaan
elektrik (EV), Tesla ke pasaran
tempatan bukan sekadar untuk
‘menjual kereta, sebaliknya ba-
nyak syarat dikenakan kepada
gergasi automotif tersebut untuk
menjaga kepentingan tempatan.

Menteri Pelaburan, Perdaga-
ngan dan Industri, Tengku Datuk
Seri Zafrul Abdul Aziz berkata,
sebagai contoh, Tesla disyarat-
kan memasang sejumlah besar
pengecas pantas DC (arus terus)
yang sebahagiannya adalah un-
tuk kegunaan jenama kereta se-
lain Tesla.

Tambahnya, Tesla juga mesti
menggaji dan melatih rakyat
Malaysia, di mana jumlah tena-
ga kerja syarikat itu mestilah
sekurang-kurangnya 80 peratus
warganegara Malaysia.

“Selain itu, syarikat juga mesti

bekerjasama dengan sekurang-
kurangnya 10 pusat pengajian
tinggi atau TVET (Pendidikan dan
Latihan Teknikal dan Vokasional)
untuk pemindahan pengetahuan.
“Syarikat juga mesti bekerjasa-
ma dengan sekurang-kurangnya
10 syarikat tempatan dan meng-
gunakan kontraktor tempatan
untuk rangkaian pengecasan
tempatan. Ini memastikan Ma-
laysia dapat manfaat secara me-
luas daripada kehadiran mere-
ka,” katanya dalam kiriman di
media sosial baru-baru ini.
Hantaran di laman Facebook
beliau itu menjawab kekhuati-
ran yang ditimbulkan berhubung
pengumuman Pelan Induk Per-
industrian Baharu (NIMP) 2030
oleh Perdana Menteri minggu
lalu yang mendakwa ia meng-
guna pakai pendekatan liberal
terhadap strategi pelaburan,

dengan mengambil contoh ke-
masukan Tesla ke negara ini.

Tengku Zafrul menjelaskan,
kemasukan Tesla adalah me-
nerusi program BEV Global Lea-
ders yang direka untuk menarik
pembuat kereta eksklusif EV
ke negara ini dan ia akan dapat
memupuk keyakinan pengeluar
kenderaan asal (OEM) lain un-
tuk menjadikan Malaysia sebagai
hab serantau bagi teknologi EV.

“Ini tentu sekali akan mem-
beri kesan limpahan positif kepa-
da ekonomi negara. Kita dah per-
hatikan di negara-negara seperti
China, Hong Kong dan Norway,
kemasukan Tesla telah memper-
cepatkan peralihan ke EV.

“Bila ini berlaku, banyak PKS
(perusahaan kecil dan seder-
hana) tempatan vang mendapat
manfaat daripada penyertaan
dalam ekosistern EV" ujarnya.



